
Nukissiorfinni ilisimasavut aamma paasissutissat Igalikuminngaanneersut allanut 

ingerlateqqinnissaat kajumigaarput. Piffissami sivisujaartumi titartaganngorlugu 

aaqqiissutissaq sulissutigaarput, tassani takuneqarsinnaassallutik atortumit nunaqarfik 

nukissiamik qanoq annertutigisumik pilersorneqarnersoq, aammattaaq nukissiamit 

ataavartumit atortutta ikkussorneqarsimasut allanit. Neriuutigaarput aaqqiissutissaq taanna 

sapaatit akunnerisa arlaqanngitsut ingerlanerini piareerumaarlutigu. Tamatuma kingornatigut 

taanna nittartakkatsinni www.nukissiorfiit.gl -imi takuneqarsinnaalissaaq. Tassani ilaatigut 

takuneqarsinnaassapput atortup nukissiaq seqinermeersoq iluaqutigalugu qanoq 
annertutigisumik nioqqutissiornera.  

Ilisimatitsissutigisinnaavarput Igalikumi seqerngup qinngornerinit katersuisartut (solceller) 

ajunngilluinnartumik nioqqutissiornerat, ukioq mannaannaq uulia 17.000 literi sinnerlugu 

sipaarneqarpoq. Pingaaruteqartoq alla tassaavoq juunip qaammataa tassani nunaqarfiup 

nukissiamik atuinerata 93 procentia seqerngup qinngornerinit katersuisartunit pivoq. 

Anorisaatinut seqerngup qinngornerinit katersuisartut qaavannut inissinneqarsimasunut 

tunngatillugu, taakkua nioqqutissiortup neriorsuisimanera malillugu ingerlalinngisaannarput. 

Taamaattumik 2019-imi upernaakkut piiarneqarput. Tamanna soorunami ajuusaarnarpoq 

kisianni suliffeqarfiup ataatsimoortumik aaqqiissutigineqartumik suliaqartup anorisaatinut 
aningaasartuutit Nukissiorfinnut utertippaat. 

Nukissiorfiit atortunik assigiinngitsunik katiterilluni atortussiamut (hybridanlæg) tunngatillugu 

misilittagai pitsaasuupput, tassa seqerngup qinngornerinit katersuisartut kisianni aammattaaq 

batteriit aamma nukissiamik uninngatitsinermut tunngatillugu, aammattaaq nukissiamik 

pissarsiffiusinnaasut arlallit ataatsimut katiterneqarneranut tunngatillugu. Tamakku 

ingerlateqqissavagut aamma naatsorsuutigaarput atortut taakkununnga assingusut qanittukkut 

Kalaallit Nunaanni takussaalernissaat. Aammattaaq ilimagineqarsinnaassaaq siunissami 

anorisaatit nalinginnaanerusut amerlanerusut takussaalernissaat, soorlu maannakkut Sisimiuni 

misilerakkatsitut ittut aammattaaq allatut ittut anginerusulli. Ataatsimoortumik isigalugu 

Igalikumi seqerngup qinngornerinit katersuisartut ilimagisamit pitsaanerusumik pilersuinerat 
assut nuannaarutigaarput. 

Matuma ataani atortumit paasissutissat ukiumut matumunnga tungasut takuneqarsinnaapput. 

Igalikumi seqerngup 
qinngornerinit 
katersuisartut 2019-
imi 
nioqqutissiornerat  

 

Qaammat: 

  

Seqinermit nukissiaq Igalikumut 
tunisaq: 
[kWh] 

Igalikumi nukissiap 
atorneqartup ilaa seqinermit 

nukissiamit pisoq [%]: 

Uulia 
sipaarneqartoq: 

[L] 

Januar 865 4,1 0 

Februar 1687 9,3 49 

Marts 9326 50,0 2340 

April 8559 46,9 2052 

Maj 9835 52,5 2322 

Juni 13973 93,8 4082 

Juli 12471 74,9 3007 

August 10761 64,0 2736 

September 5904 39,5 1205 

        

Katillugit:  73.381 46,4 17.210 

http://www.nukissiorfiit.gl/

